
ítrótturfótbóltur landsliðið

So kom  sekkurin

3 Gunnar 
Nielsen

Átti sín lut í málinum til 2-0. 
Hóast hann verður fangaður 
á skeiva beini av innlegg
inum, sum blívur til skot, 
so skal málverjin helst fáa 
hondina á handan bóltin. 
Hevði onkra heilt góða bjarg
ing, men annars var ikki 
talan um hansara besta dyst 
á landsliðnum.

2 Jónas 
Tór Næs

Kom inn frá 2-0 málinum, 
tá hann stútaði bóltin fyri 
føturnar á rumensku spæl
arunum. Koma annars óvan
liga illa frá framrættaða 
spælinum, og hevði sínar 
trupulleikar í verjustøðu. 
Ikki ein dystur at minnast 
fyri liðskiparan hesaferð.

3 Odmar 
Færø

Hann ikki lastast fyri málini 
og vann fleiri av sínum tví
dystum. Hevði tó stórar 
trupulleikar í avspælinum, 
har hann tveitti alt ov nógvar 
bóltar vekk. Tó skal sigast, at 
hann eisini alltíð fekk bóltin 
aftur frá miðvøllinum, so 
hann kom í trupulelikar.

4 Sonni Ragnar 
Nattestad

Dagsins spælari
Hevði fleiri framúr taklingar, 
har onkrar av teimum vóru í 
heimsflokki. Vísti eisini eina 
stóra styrki í tvídystum, 
tá hann royndi at snúgva 
sær framum áleypara eftir 
bóltinum. Stóð sterkastu 
í myndini av føroysku 
spælarunum.

3 Gilli 
Sørensen

Spældi aftur á vinstra 
bakki, har hann hevur spælt 
einar tríggjar dystir. Hevur 
trupulleikar í avspælinum, 
tí hann er høgrabeintur í 
vinstu síðu. Fekk fleiri ferðir 
brúk fyri nógv ferðini, tá 
hann skuldi verja fyri skjótu 
rumenunum. Kom nakað 
framvið í seinna hálvleiki, 
og tá bleiv tað vandamikið 
beinanvegin.

2 Sølvi 
Vatnhamar

Hevur ikki funnið seg til 
rættis á miðvøllinum í mun 
til á vonginum. Hevði fleiri 
avspælingar, sum bara 
skulu rigga, ið ikki riggaðu. 
Var eisini sónliga troyttur 
í seinna hálvleiki. Hann er 

til dagligt miðvallari, men 
á landsliðnum tykist hann 
enn trívast best sum vongur 
í høgru.

4 Hallur 
Hansson

Var sjónligur á miðvøllinum, 
har hann var íblandaður 
tí mesta sum hendi. Skuldi 
helst havt skorað og hevði 
onkrar avspælingar, ið ikki 
vildu heilt sum hann vildi. 
Er annars ótrúliga orkuríkur 
í sínum spælistíli og hóskar 
væl til okkara spælistíl.

2 Brandur 
H. Olsen

Missir bóltin til 3-0 málið, og 
spælir annars ikki upp til sítt 
besta. Hetta er ikki óvanligt 
fyri ein ungan spælara. Kom 
tó nógv betri við, tá hann 

bleiv fluttur á verjukenda 
miðvøllin at stýra spælinum. 
Tíverri kostaði villan mál, tá 
hann var ov djarvur á bólt
inum.

3 Kaj Leo 
í Bartalsstovu

Spældi ein fínan dyst á høgra 
vongi, har hann fleiri ferðir 
vísti góðan bóltførleiki. 
Prógvaði eisini, at hann er 
sinnaður at arbeiða hart á 
vøllinum. Manglar enn at 
verða knappari í avspæl
inum, tá dribblingin er 
deyðadømd. Eitt fríkst íkast 
til føroyska landsliðið.

3 Christian 
L. Holst

Fær eitt 3-tal, tí hetta er 
hansara farvældystur. 
Gjøgnum hálvhundrað dystir 
hevur hann uppbygt sær 
eitt sindur av goodwill frá 
ítróttarredaktiónini á Sosial
inum. Spældi í besta føri 
til eitt 2-tal. Kom ongantíð 
ordiliga inn í dystin og 
spældi til tíðir illa. Takk fyri 
góði minnini Christian.

4 Jóan Símun 
Edmundsson

Spældi aftur sannførandi í 
leiklutinum, sum bóltspæl

andi framherjin. Kemur tó 
ikki til nakran møguleika, 
men ger annars nógv gott 
fyri liðið. Stríðist og heldur 
væl upp á bóltin. Endaði 
dystin á framrættaða mið
vøllinum, men sannførdi 
ikki har.

2 Andreas 
Lava Olsen

(Inn 69.min) Fekk ongantíð 
høvið at vísa sínar dygdir í 
hesum dystinum. Var í onkr
um tvídysti, men kom ongan
tíð til sín rætt.

2 Árni 
Frederiksberg

(Inn 69.min) Fekk sínar 
fyrstu minuttir á lands
liðnum. Tað tók eina løtu 
venja seg við nógvu ferðina, 
og tað sást aftur, tá hann 
ikki kláraði at fylgja við 
í smáspælinum. Tað skal 
nokk koma, og Lars Olsen 
tykist hava hug at geva Árna 
møguleikan.

Rógvi Baldvinsso
(Inn 84.min) Kom inn 
seinastu fimm minuttirnar 
fyri Sonna Ragnar Nattestad.

